
Монгол Улс 
 
2013 онд Монгол Улс хүүхдийн хөдөлмөрийн тэвчишгүй хэлбэрийг устгах талаар боломжийн ахиц 
гаргажээ.  Монгол Улсын Үндэсний статистикийн хорооноос Монгол хүүхдийн хөдөлмөр эрхлэлтийн 
судалгааны тайланг долдугаар сард нийтэлсэн.  Засгийн Газраас  Хүний наймаатай тэмцэх үндэсний 
дэд зөвлөлийг Хууль зүйн яам (ХЗЯ)-ны харъяанд байгуулж, Монгол Улсын Хүний эрхийн үндэсний 
комисс (ХЭҮК) – оос хүний наймаа, албадан хөдөлмөр эрхлэлтийн асуудлаар хуульчид, шүүгчид, хууль 
сахиулах байгууллагын ажилтнуудад зориулан сургалт явуулсан. Мөн Засгийн Газраас Хүүхдийн 
хөдөлмөрийн тэвчишгүй хэлбэрийг устгах үндэсний төлөвлөгөө боловсруулж, холбогдох төсвийг 
хуваарилсан байна. Гэвч, Монгол Улсад хѳдѳѳ аж ахуй буюу мал аж ахуйн салбарт хүүхдийн 
хөдөлмөр эрхлэлт үргэжилсэн хэвээр байна. Хүүхдийн хөдөлмөр эрхлэлтийг бууруулах хууль сахиулах 
механизмын үр дүн туйлын бага байгаагаа гадна холбогдох гэмт хэрэгтэн, ялангуяа арилжааны 
зорилготой бэлгийн мөлжлөгийн гэмт хэрэг үйлдсэн этгээдүүдийг яллах эрх зүйн орчин, үйл 
ажиллагаанд цоорхой байсаар байна.  
 
Тайлан мэдээлэлд үндэслэн, Монгол дахь хүүхдийн хөдөлмөрийн тэвчишгүй хэлбэрийг устгах хүчин 
чармайлтыг үр дүнтэй болгоход дараах арга хэмжээнүүдийг санал болгож байна. Үүнд: 
 

Хамрах хүрээ Санал болгож буй арга хэмжээ Төлөвлөсөн 
хугацаа 

Хууль тогтоомжийн 
чиглэлээр 

Хөдөлмөрийн тухай хууль болон Насанд хүрээгүй хүнийг 
ажиллуулахыг хориглосон ажлын байрны жагсаалт нь бүртгэлгүй 
аж ажуйн нэгж ба хөдөлмөрийн гэрээгүй ажиллаж буй бүх хүүхдэд 
үйлчилж буй эсэхийг тодруулах.  

2009 – 2013 

Хүний наймаа ба  арилжааны зорилготой бэлгийн мөлжлөгийн 
талаархи давхардсан хуулиудын үйлчлэх хүрээг тодруулж, хүний 
наймаа, албадан хөдөлмөр эрхлэлт, арилжааны зорилготой 
бэлгийн мөлжлөгт өртсөн хохирогч хүүхдийг яллагдагчаар татахгүй 
байхыг хангаж, Эрүүгийн болон Захиргааны хариуцлагын тухай 
хуулиудад нэмэлт өөрчлөлт оруулах. 

2010 – 2013 

Олон улсын стандартыг сахин мөрдөж хурдан морины унаач 
хүүхдийн насны доод хэмжээг нэмэх талаар зохих хуульд нэмэлт 
өөрчлөлт оруулах.  

2012 – 2013 

Хууль сахиулахын 
чиглэлээр 

Хүүхдийн хөдөлмөртэй холбогдуулан хийсэн хянан шалгах 
ажиллагаа, торгууль, шийтгэлийн талаархи тоо баримтыг 
цуглуулан эмхэтгэх. 

2009 – 2013 

 Мэргэжлийн хяналтын ерөнхий газар  (МХЕГ)-аас гэнэтийн 
шалгалт хийх, Хөдөлмөрийн хуулийн хэрэгжилтийг хянан шалгах 
нөхцлийг хангах үүднээс Тѳрийн хяналт шалгалтын тухай хууль 
тогтоомжийг шинэчлэх.  

2013 

 Хүүхдийн хөдөлмөртэй холбогдсон хууль тогтоомжийг зөрчсөн 
тохиолдолд давтагдсан зөрчлийг таслан зогсоох үүднээс уг 
үйлдэлд ногдуулах захиргааны торгуулийн хэмжээг нэмэх. 

2013 

 Хурдан морины унаач хүүхдүүдийн аюулгүй байдлыг хангах 
стандартуудыг ялангуяа хөдөө орон нутагт сахиулан мөрдүүлэх.  

2013 

 Хүүхэд хамгааллын чиглэлээр ажиллаж буй нийслэлийн 
цагдаагийн ажилтнуудын тоог нэмэгдүүлэх. 

2013 

Хамрах хүрээ Санал болгож буй арга хэмжээ Төлөвлөсөн 
хугацаа 

 Хүүхдийн хөдөлмөртэй холбогдсон зөрчлүүдийг шуурхай хянан 
шалгаж, гэмт этгээдийг хуулийн зохих зүйл ангиар яллан, шийтгэж 
байх явдлыг хангах.  

2011 – 2013 

Төрийн бодлогын 
чиглэлээр 

Мал хариулж буй хүүхдүүдэд чиглэсэн арга хэмжээнүүдийг Төрөөс 
малчдын талаар баримтлах бодлоготой уялдуулж уг салбар дахь 
хүүхдийн хөдөлмөрийн тэвчишгүй хэлбэрүүдийг устгах. 

2013 

Хүүхдийн хөдөлмөрийн асуудлыг шийдвэрлэхэд одоогийн 
үйлчилж буй бодлогууд хэр үр нөлөөтэй байгаад үнэлгээ хийх.  

2011 – 2013 

Хүүхдийн хөдөлмөрийн тэвчишгүй хэлбэрүүдийг устгах үндэсний 
хөтөлбөрийг бүрэн хэрэгжүүлж, санхүүжилтийг үргэлжүүлэн 
хуваарилах. 

2013 

Нийгмийн 
хөтөлбөрийн 
чиглэлээр 

Хүүхдийн хөдөлмөрийн талаар тусгай хөтөлбөрүүдийг, ялангуяа 
мал маллах, мал аж ахуй, уул уурхай зэрэг хүүхдүүд ихээр 
ажилладаг салбаруудад хэрэгжүүлэх. 

2012 – 2013 

 Бичил уурхай, барилга байгууламж, гудамж талбай, гэрийн ажил 
зэрэгт эзлэх хүүхдийн хөдөлмөрийн цар хүрээ, тархалтыг 
тодорхойлж тухайн салбарт хүүхдээр хийлгүүлж буй ажлуудыг 
бодлого, хөтөлбөр боловсруулагч нарт мэдээлэх.  

2013 

 Хүүхдийн хөдөлмөрийн асуудлыг шийдвэрлэхэд одоогийн 
үйлчилж буй нийгмийн хөтөлбөрүүд хэр үр нөлөөтэй байгаад 
үнэлгээ хийх. 

2012 – 2013 

 


